RHIF 17

Cofnodion Pwyllgor Ieuenctid Eisteddfod yr Urdd Ynys Môn 2004

8/9/03

Presennol: Elen Haf Jones, Nest Gwenllian Roberts, Ceri Luke, Eirian Stephen Williams, Siân Pritchard, Derek Evans, Arwyn Hughes, Nia Wyn Efans, Fiona Williams, Lois Gwenllian, Nia Wyn Huws, Glesni Mair Owen, Lowri Mair Jones, Gwenno Llwyd Jones, Elliw Haf, Gwenda Rowlands, Elin Evans.

Ymddiheuriadau: Catrin Roberts, Arwyn, Ann Barker

1. Croesawodd Eirian pawb i’r pwyllgor ac yn falch o weld bod cynifer wedi troi fyny. Llongyfarchwyd pawb wnaeth mor dda yn eu harholiadau.

2. Derbyniwyd cofnodion y pwyllgor diwethaf.

3. Sioe Môn: Diolchodd Eirian i bawb am weithio yn galed yn y sioe. Roedd y gweithgareddau ar y wal ddringo a pheintio wynebau wedi bod yn brysur. Roedd gig Celt wedi bod yn llwyddiannus hefyd. Gwnaethpwyd tua £1250 o elw a phenderfynwyd i gynnal y gig eto y flwyddyn nesaf

Diolchodd Derek i’r pwyllgor am wneud elw gwych a diolchodd i bawb am weithio mor galed yn ystod y sioe. Soniwyd y byddai’n hoffi gweld y pwyllgor yn cario ymlaen i drefnu gig Sioe Môn bob blwyddyn. Cytunodd aelodau’r pwyllgor i wneud hyn – yn hoffi cael Bryn  Fôn eto.

4.  Aelwyd: Cyfarfod cyntaf Medi 17ed am 7:30 y.h. yn Nhafarn y Rhos – agored i oedran rhwng 14 -30. Yn  y cyfarfod yma, byddwn yn trefnu a thrafod cystadleuthau. Gwirfoddolodd Eirian i    baratoi llythyr a’i anfon i’r swyddfa. Bydd yna gyfle i ymaelodi â’r Urdd ar y noson.

Rydym eisiau cael gymaint ag y gallwn i ymuno â’r Aelwyd. Byddai’n syniad cysylltu â Chlybiau Ffermwyr Ifanc i’w cael i ddod i’r pwyllgor a hefyd cysylltu â Choleg Menai, Ysgol William Mathias, yng Nghaernarfon, Llywydd UMCB i gael criw o fyfyrwyr o JMJ i ymuno â’r aelwyd.

5.
Noson gwyl Dewi yn Ucheldre: mae Siân wedi bwcio’r Ucheldre ar gyfer y noson ar Chwefror

28ain. Mae Siân am siarad gyda rhywun i drefnu’r bwyd ac i weld y math o fwyd sydd eisiau. Bydd buffet a bar ar gael – Ucheldre fydd yn derbyn arian y bar.

Bydd hi’n noson ffurfiol – siwt/ffrog. Mae Sara wedi cytuno i chwarae’r delyn wrth i bawb ddod i mewn a bydd gwin ar gael. Penderfynwyd cael grwp i chwarae ar y noson, mae Derek am holi Gwerinos

6. Unrhyw fater arall: Trefnwyd trip i Bowlio deg ar nos Wener, Rhagfyr 5ed

Bydd yna noson Carioci Cymraeg yn Nhafarn y Rhos, nos Sadwrn Hydref 11eg am 7:30y.h. Mae Nia a Derek am fwcio’r ystafell a bydd lobscows yn cael ei baratoi yn rhad ac am ddim gan Tafarn y Rhos. Bydd un o bob is-bwyllgor yn canu carioci, Pwyllgor Ieuenctid fydd yn cael elw’r noson

Cyfarfod nesaf: Nos Lun Tachwedd 3ydd am 7:00 y.h. yn Nhafarn y Rhos. 


